
Votaziun  
anticipada

Votaziun per  
correspundenza

Votar è pli simpel che quai ch’ins pensa!

Sche Vus essas absenta u absent la dumengia da votaziun u 
sche Vus duessas esser impedida u impedì da votar a l’urna, 
avais Vus las suandantas pussaivladads da prender part a la 
votaziun:

Er en Vossa vischnanca avais Vus la pussaivladad da votar 
 durant almain dus dals ultims quatter dis avant il di da vota
ziun, numnadamain
–  cun votar a l'urna u
–  cun consegnar il cedel da votar en ina cuverta serrada ad in 

uffizi communal.

– Ils documents necessaris (cuverta da resposta, cuverta da 
votar) survegnis Vus automaticamain da la vischnanca.

– La cuverta da resposta u l’attest da votar stuais Vus sutta
scriver en mintga cas, autramain n’è Voss cedel betg valaivel.

– Plinavant avais Vus duas pussaivladads da votar per corre
spundenza: Vus surdais la cuverta da resposta a la Posta u 
Vus mettais la cuverta en ina chascha da brevs da l'admini
straziun communala inditgada da la vischnanca.

Vossa chanzlia communala As vegn a respunder tuttas dumon
das en connex cun la votaziun anticipada e cun la votaziun per 
correspundenza. Legiai per plaschair er las publicaziuns uffi
zialas.

Co poss jau votar?

Varianten 4-farbig

Varianten 1-farbig Blau

Varianten 2-farbig Blau und Grau

Project 1: Revisiun parziala da la Constituziun chantunala  

(art. 27 al. 2 CC; nov sistem electoral per il Cussegl grond)

Curtamain

Situaziun da  
partenza

Il project

Revisiun parziala da la Constituziun  
chantunala (art. 27 al. 2 CC; nov sistem 
electoral per il Cussegl grond)

Il chantun Grischun sto adattar la procedura electorala per ils 
120 commembers dal Cussegl grond per las proximas elec
ziuns da renovaziun da l'onn 2022. En sia sentenzia dals 29 da 
fanadur 2019 ha il Tribunal federal constatà che la procedura 
da maiorz che vegn applitgada actualmain en il Grischun cun 
ses 39 circuls electorals, cuntrafetschia per part a la Constitu
ziun federala (DTF 145 I 259).

La revisiun parziala da la Constituziun chantunala che va en 
 votaziun prevesa ch’il Cussegl grond vegn elegì en l’avegnir te
nor la procedura electorala da proporz. Plinavant vegn il legis
latur autorisà da fixar in quorum minimal ed ina cundiziun da 
maiorz.

La concepziun dal nov sistem electoral vegn reglada en ina 
nova Lescha davart l’elecziun dal Cussegl grond che n’è den
tant betg l’object da questa votaziun dal pievel (cf. agiunta). 
Questa lescha prevesa la repartiziun dals sezs tenor la metoda 
dal «Pukels heim dubel». Ils sezs vegnan attribuids uschia, che 
las partidas survegnan d’ina vart en l’entir territori chantunal 
sezs en proporziun cun lur quota da votantas e votants (usche
numnada attribuziun superiura) e ch’ellas vegnan da l’autra vart 
represchentadas en proporziun cun ils dumbers d’abitantas ed 
abitants (uschenumnada sutattribuziun). Sco circuls electorals 
pon vegnir surpigliads ils 39 circuls vertents. Las elecziuns han 
lieu cun glistas. Elegiblas èn mo persunas che figureschan sin 
ina glista dal circul electoral correspundent.

La Lescha davart l’elecziun dal Cussegl grond prevesa plinavant 
in quorum (quota da votantas e votants) da 3 pertschient, ch’ina 
partida sto cuntanscher sin plaun chantunal per pudair sa par
ticipar a la repartiziun dals sezs. Previsa è er in'uschenum nada 
cundiziun da maiorz. Tenor questa cundiziun survegn la partida 
cun las pli bleras vuschs almain in sez en mintga circul electo
ral, sche la partida ha – sin plaun chantunal – il dretg  d'avunda 

Dumonda da  
votaziun

Recumandaziun 
dal Cussegl grond

sezs. La cundiziun da maiorz garantescha ch’il sulet sez d'in cir
cul electoral che ha mo in sez, vegn attribuì en mintga cas a la 
partida la pli ferma da quest circul electoral. Betg previsas n'èn 
colliaziuns da glistas. Talas èn nunnecessarias en il «Pukelsheim 
dubel».

Vulais Vus acceptar la revisiun parziala da  
la Constituziun chantunala (art. 27 al. 2 CC;  
nov sistem electoral per il Cussegl grond)?

Gea
Questa revisiun parziala da la Constituziun chantunala è la basa 
constituziunala per introducir il sistem electoral dal «Pukels
heim dubel» en la nova Lescha davart l’elecziun dal Cussegl 
grond. Quest sistem electoral è confurm al dretg federal. Cun 
mantegnair ils 39 circuls electorals vertents resguarda el la 
gronda diversitad dal chantun Grischun en reguard geografic 
(valladas), cultural, economic, linguistic, social e confessiunal, 
ed en il Cussegl grond è quella represchentada. Sin basa da la 
repartiziun dals sezs sin las partidas en l’entir chantun pussi
bilitescha quest sistem plinavant da reproducir pli exactamain 
las relaziuns da las forzas politicas en il Cussegl grond. A lunga 
 vista è il sistem er stabil envers midadas demograficas. Sco 
«model da cumpromiss» porscha el la finala la schanza da ter
minar la lunga discussiun politica davart il dretg sistem elec
toral per il Cussegl grond e da stgaffir relaziuns instituziunalas 
stabilas per l’autoritad politica suprema dal chantun. 

Detagls  10
Arguments  14
Text da votaziun  15
Agiunta: Lescha davart l'elecziun dal  
Cussegl grond  16

Curtamain

Situaziun da  
partenza

Il project

Iniziativa chantunala dal pievel  
«Per ina chatscha etica che sa cumporta 
cun la natira»

L'iniziativa dal pievel è vegnida inoltrada a la Chanzlia chantu
nala ils 26 d'avust 2014, quasi exactamain 1 onn suenter l'ini
ziativa cunter la chatscha speziala. Ella sustegna in giavisch da 
l'iniziativa cunter la chatscha speziala, va però anc pli lunsch. 
L'iniziativa vegn purtada e sustegnida cunzunt da l'associaziun 
«Wild tierschutz Schweiz», che sa chapescha sco represchen
tanta dals interess da la protecziun dals animals offensiva in
ternaziunala. La finamira da l'iniziativa è quella d'avair ina «cha
tscha pli umana» che respecta ils basegns natirals dals animals 
selvadis. Tenor l'iniziativa sa sviluppa la chatscha en ina direc
ziun adina pli brutala ed irresponsabla. Las enconuschientschas 
las pli novas mussan ch'in squitsch da chatscha pli grond cha
schuna ina reproducziun pli intensiva, uschia ch'il squitsch da 
chatscha inadequat sto vegnir reducì.

L’iniziativa dal pievel vul ina revisiun parziala da la Lescha chan
tunala da chatscha en plirs puncts. Il coc da l’iniziativa èn l’ex
tensiun da la protecziun dals animalsmamma e dals animals 
giuvens, l’extensiun dals temps da schanetg per tut ils animals 
selvadis e l’aboliziun da la chatscha d’utschels sco er da la cha
tscha da guetta e da la chatscha speziala. Cun ir a chatscha na 
duai betg vegnir dà dapli attenziun mo a la protecziun dals ani
malsmamma e dals animals giuvens, mabain er als aspects da 
la protecziun dals animals sco tals (cumprova da la segirezza 
da culp, introducziun da muniziun senza plum, introducziun da 
limitas da l’alcohol en il sang). La finala pretenda l’iniziativa in 
scumond da sa participar a la chatscha per uffants fin 12 onns, la 
restricziun d’intervenziuns regulatoricas tras ils organs da sur
veglianza da chatscha en cas da donns da selvaschina sco er ina 
represchentanza paritetica dals protecturs dals animals / cha
tschaders d’ina vart sco er dals nunchatschaders da l’autra vart 
en l’Uffizi da chatscha e pestga sco er en la Cumissiun da cha
tscha. Il num da l’iniziativa signalisescha che la chatscha actuala 
na sa cumportia betg cun la natira e n’haja er betg in aut stan
dard etic.

Project 2: Iniziativa chantunala dal pievel  

«Per ina chatscha etica che sa cumporta cun la natira»



7

Dumonda da  
votaziun

Recumandaziun 
dal Cussegl grond

Recumandaziun 
dal comité  
d'iniziativa

Vulais Vus acceptar l'iniziativa chantunala dal 
pievel «Per ina chatscha etica che sa cumporta 
cun la natira»?

Na
L’iniziativa ha in fundament critic envers la chatscha. Ella sa 
 drizza da princip cunter la chatscha sco instituziun. Purtada 
vegn l’iniziativa da la persvasiun preschentada da las iniziantas 
e dals iniziants en moda transparenta, ch’els considereschian 
la chatscha sco fallada e ch’els refusian da princip la chatscha 
privata. Effectivamain sutminescha l’iniziativa il sistem da 
cha tscha actual e na cuntanscha per part cleramain betg sias 
 atgnas finamiras da la protecziun dals animals (protecziun dals 
animalsmamma e dals animals giuvens; paus d’enviern). Cun 
reducir il squitsch da chatscha indeblescha l’iniziativa il guaud e 
la biodiversitad e periclitescha uschia la protecziun dals umans 
(guauds da protecziun) e dals animals. Per tut quests motivs re
fusa il Cussegl grond l’iniziativa.

Gea
La chatscha regulara ha ina lunga tradiziun en il Grischun. La 
Lescha da chatscha che regulescha la chatscha grischuna è 
 vegnida adattada mo marginalmain durant ils ultims 40 onns 
da sia existenza. Da svilups novs sco il return dal luf, da midadas 
da l’ambient u da midadas dal cumportament dals animals sel
vadis èsi vegnì prendì pauc resguard u n’èsi vegnì prendì nagin 
resguard. Cun l’iniziativa tegnain nus quint da questas midadas 
e preparain la chatscha grischuna per l’avegnir. Schai GEA ad 
ina chatscha grischuna moderna.

Detagls  32
Arguments  36
Text da votaziun  39

Curtamain

Situaziun da  
partenza

Il project

Rinforz da la tgira d’uffants  cumplementara 
a la famiglia – aboliziun da la Lescha  
davart contribuziuns da maternitad

L’onn 2003 è entrada en vigur la Lescha davart la promoziun da 
la tgira d’uffants cumplementara a la famiglia en il chantun Gri
schun (DG 548.300). L’onn 2005 ha la Confederaziun introducì 
 l’indemnisaziun da maternitad (IM). La finamira da questas me
siras è quella da promover la cumpatibilitad da la professiun cun 
la famiglia. La Lescha chantunala davart contribuziuns da mater
nitad (DG 548.200) ch’è vegnida introducida l’onn 1992 dat per
cunter impuls da gudogn negativs. Ella signalisescha che l’acti
vitad professiunala dal genitur che tgira na saja da princip betg 
giavischada e stat en cuntradicziun cun la politica odierna da cum
binar la famiglia e la professiun ina cun l’autra. Pia datti basegn 
d’agir. 

L’aboliziun da la Lescha davart contribuziuns da maternitad e 
l’ulteriura promoziun da la tgira d’uffants cumplementara a la 
famiglia resguardan ils svilups actuals da la societad. Tuts dus 
geniturs duain avair la pussaivladad da lavurar. L’aboliziun vegn 
accumpagnada da mesiras da sustegn en il sectur da l’agid so
cial e da la tgira d’uffants cumplementara a la famiglia. Cun rin
forzar la tgira d’uffants cumplementara a la famiglia pussibili
tescha il chantun da coordinar meglier ina cun l’autra la famiglia 
e la professiun. Ils dischavantatgs da las dunnas che han actual
main il dretg da survegnir contribuziuns da maternitad vegnan 
mitigiads grazia a meglieraziuns en l’agid social. Famiglias che 
vivan al minimum d’existenza vegnan sustegnidas sistematica
main. Per evitar ch’i dettia in spustament da grevezzas finan
zialas vers las vischnancas vegnan prendidas cleras mesiras. 
La realisaziun duai succeder tut en tut senza chaschunar custs.

Project 3: Rinforz da la tgira d'uffants cumplementara a la famiglia – 

aboliziun da la Lescha davart contribuziuns da maternitad

Dumonda da  
votaziun

Recumandaziun 
dal Cussegl grond

Recumandaziun 
dal comité da  
referendum

Vulais Vus acceptar l'aboliziun da la Lescha  
davart contribuziuns da maternitad?

Gea
La cumpatibilitad da la professiun cun la famiglia sto vegnir me
glierada, a la mancanza da persunas spezialisadas èsi da far 
frunt. Las contribuziuns da maternitad stattan en  cuntradic ziun 
cun questas finamiras. La segirada da l’existenza vegn  garantida 
tras mesiras en il sectur da l’agid social. Ils meds finanzials che 
vegnan libers vegnan investids en la tgira  d’uffants cumplemen
tara a la famiglia.

Na
Las contribuziuns da maternitad èn in sustegn nuncumplitgà ed 
efficazi per famiglias en difficultads finanzialas. Lur aboliziun 
chaschuna ina reducziun da las prestaziuns socialas sin donn 
e cust dals pli povers, dapli persunas che retiran agid social ed 
expensas pli autas per las vischnancas.

Detagls  40
Arguments  44
Text da votaziun  47

Detagls

Situaziun da  
partenza

Revisiun parziala 
da la Constituziun 
chantunala

Relasch d’ina nova  
Lescha  davart  
l’elecziun dal  
Cussegl grond

Revisiun parziala da la Constituziun  
chantunala (art. 27 al. 2 CC; nov sistem 
electoral per il Cussegl grond)

Il chantun Grischun sto adattar la procedura electorala per ils 
120 commembers dal Cussegl grond per las proximas elecziuns 
da renovaziun da l’onn 2022. En sia sentenzia dals 29 da fanadur 
2019 ha il Tribunal federal constatà che la procedura da maiorz 
che vegn applitgada actualmain en il Grischun cun ses 39 circuls 
electorals, cuntrafetschia per part a la Constituziun federala (DTF 
145 I 259). Uschia è il circul electoral Avras memia pitschen per 
la procedura da maiorz ed ils circuls electorals cun la pli gronda 
populaziun Cuira, Tschintg Vitgs, Engiadin’Ota, Razén, Tavau e 
Foppa èn memia gronds.

Sut quest aspect ha il Cussegl grond decidì da midar ad ina pro
cedura electorala da proporz. Per quest intent sto vegnir adat
tada la Constituziun chantunala (art. 27 al. 2 CC). En la Constitu
ziun chantunala duai vegnir fixà ch’il Cussegl grond vegnia elegì 
tenor la procedura electorala da proporz. Supplementarmain 
duain vegnir previsas en la Constituziun chantunala las pussai
vladads per il legislatur d’introducir in quorum minimal ed ina 
cundiziun da maiorz. 

La concepziun da la nova procedura electorala duai vegnir re
glada en ina nova Lescha davart l’elecziun dal Cussegl grond 
ch’il Cussegl grond ha concludì (guardar agiunta). Questa le
scha vegn dentant suttamessa al referendum facultativ pir e 
mo, sche la revisiun parziala da la Constituziun chantunala vegn 
acceptada en la votaziun dal pievel. L’object da questa votaziun 
è pia unicamain la revisiun parziala da la Constituziun chan
tunala. Per chapir il nov sistem electoral vegnan ses princips 
tuttina explitgads en quai che suonda. Quests princips vegnan 
reglads detagliadamain en la nova Lescha davart l’elecziun dal 
Cussegl grond.  

Project 1: Revisiun parziala da la Constituziun chantunala  
(art. 27 al. 2 CC; nov sistem electoral per il Cussegl grond)

Princips dal nov 
sistem electoral

Co vegni elegì
En il nov sistem electoral (sistem da proporz dubel, uschenum
nà «Pukelsheim dubel») vegnan mantegnids tut ils 39 circuls 
electorals vertents. La divisiun dals circuls electorals na vegn 
pia betg midada. Las elecziuns han lieu cun glistas. Elegiblas èn 
mo persunas che figureschan sin ina glista dal circul electoral 
correspundent. Las electuras ed ils electurs pon duvrar ina gli
sta prestampada u ina glista vida. Quai vegn fatg uschia gia oz 
tar las elecziuns dal Cussegl naziunal ed è pia enconuschent. Igl 
è pussaivel da stritgar, da cumular u da panaschar candidatas 
e candidats. Cuntrari a las elecziuns dal Cussegl naziunal n’èn 
dentant betg previsas colliaziuns da glistas tar las elecziuns dal 
Cussegl grond. Talas n’èn betg necessarias en il «Pukelsheim 
dubel», perquai che questa metoda garantescha gia ina repro
ducziun exacta da las relaziuns da las forzas politicas. Plinavant 
è la procedura senza colliaziuns da glistas pli transparenta per 
las electuras ed ils electurs.

Co vegnan attribuids ils sezs dal Cussegl grond
En il nov sistem electoral vegnan ils sezs attribuids uschia, che 
las partidas survegnan d’ina vart en l’entir territori chantunal 
sezs en proporziun da lur quota da votantas e votants (usche-
numnada attribuziun superiura) e ch’ellas èn da l’autra vart re
preschentadas en proporziun dals dumbers d’abitantas ed abi
tants (uschenumnada sutattribuziun).

Concretamain vegn quai fatg en dus pass: en in emprim pass 
vegni eruì, quant gronda che la quota da votantas e votants da 
mintga partida è sin plaun chantunal. Ils 120 sezs dal  Cussegl 
grond vegnan alura repartids a las singulas partidas tenor  
quest resultat (attribuziun superiura). Las quotas da  votantas 
e votants da las singulas partidas sin plaun chantunal vegnan 
eruidas cun adir tut las vuschs electoralas che la medema 
par tida ha survegnì en tut ils 39 circuls electorals. Per che las 
 vuschs da tut ils circuls hajan tuttina gronda influenza sin il 
resultat da l’elecziun, vegnan las vuschs electoralas dentant 
adina anc divididas avant l’adiziun tras il dumber da sezs ch’èn 
d’occupar en quest circul. 

Suenter l’attribuziun superiura èsi cler, quants sezs che min
tga partida survegn sin plaun chantunal en il Cussegl grond. 
En in segund pass sto ussa vegnir repartì il dumber da sezs dal 

Cussegl grond che cumpeta a las partidas sin las glistas da las 
partidas en ils 39 circuls electorals (sutattribuziun). En singuls 
circuls electorals poi dar ch’il resultat da la repartiziun dals sezs 
en il circul na correspunda betg exactamain a la forza da las par
tidas en il circul electoral respectiv. Quai vul dir ch’igl è pussai
vel – per reproducir correctamain il resultat electoral sin plaun 
chantunal – ch’ina partida survegn en in circul electoral in sez 
che na la vegniss betg attribuì directamain sin fundament da 
ses resultat da l’elecziun en il circul (uschenumnada repartiziun 
cuntracurrenta dals sezs). Considerond l’entir chantun vegn 
quai dentant puspè gulivà or. Elegiblas èn dentant er en quests 
cas adina mo las persunas ch’èn sa messas a disposiziun per 
l’elecziun en il circul correspundent. Sche e quant savens ch’i 
dat talas repartiziuns cuntracurrentas dals sezs, na sa lascha 
betg predir. Tras la cundiziun da maiorz previsa po questa ri  
s tga dentant vegnir reducida in pau, ed en circuls electorals cun 
mo in sez po ella vegnir exclusa dal tuttafatg. Tenor la cundiziun 
da maiorz survegn la partida cun las pli bleras vuschs in sez en 
mintga circul electoral, sche la partida ha avunda sezs sin plaun 
chantunal. La cundiziun da maiorz excluda pia en quests cas 
repartiziuns cuntracurrentas dals sezs e garantescha ch’il sulet 
sez d’in circul electoral che ha mo in sez vegn attribuì en mintga 
cas a la partida la pli ferma da quest circul electoral.

Sin plaun chantunal è lura previs in quorum da 3 pertschient. 
Questa quota da votantas e votants sto ina partida cuntanscher 
sin plaun chantunal per pudair sa participar a la repartiziun dals 
sezs. Uschia vegni garantì che l’abilitad d’agir e l’effizienza dal 
Cussegl grond na vegnian betg restrenschidas, perquai che nu
merusas gruppaziuns fitg pitschnas fan part dal Cussegl grond. 

Er cun il nov sistem electoral è garantida la substituziun en cas 
da vacanzas temporaras u duraivlas da commembers  vertents 
dal Cussegl grond. Igl è pia vinavant pussaivel ch’il Cussegl 
grond po sa radunar durant mintga sessiun en sia occupaziun 
cumplaina e che tut ils circuls electorals èn er adina repre
schentads. 

La nova procedura electorala chaschuna dapli lavur administra
tiva. Perquai èsi necessari d’organisar da nov ils andaments e 
las cumpetenzas. Sin plaun chantunal vegn la Chanzlia chan

Project 1: Revisiun parziala da la Constituziun chantunala  
(art. 27 al. 2 CC; nov sistem electoral per il Cussegl grond)

Effects  
organi satorics

tunala – sco biro electoral chantunal – incumbensada da pre
parar e da realisar l’elecziun. Las regiuns coopereschan anc tar 
l’inol traziun da las propostas electoralas en lur circuls electo
rals. Cumpetentas èn ellas er per l’organisaziun administrativa 
da substituziuns temporaras. Las vischnancas èn responsablas 
per spedir il material electoral a las persunas cun dretg d’eleger 
e per dumbrar sco er per transmetter ils resultats communals 
a la Chanzlia chantunala. La producziun dals cedels electorals e 
da l’instrucziun electorala vegn surpigliada dal chantun. Mede
mamain è la Chanzlia chantunala cumpetenta per eruir il resultat 
(repartiziun dals sezs sin las partidas sco er sin las candidatas ed 
ils candidats) e per publitgar correspundentamain ils resultats. 

Ils 16 da favrer 2021 ha il Cussegl grond deliberà cun 85 cunter 
0 vuschs e 32 abstenziuns la revisiun parziala da la Constituziun 
chantunala per mauns da la votaziun dal pievel.

Conclus dal  
Cussegl grond

Arguments

Recumandaziun 
dal Cussegl grond

Ils arguments dal Cussegl grond

Il sistem electoral per l’elecziun da l’autoritad chantunala supre
ma ha ina gronda impurtanza statalpolitica. Il Cussegl grond è 
conscient da la responsabladad correspundenta ed è s’occupà 
intensivamain cun la dumonda dal dretg sistem electoral per il 
Grischun. 
Suenter avair discutà differents models è el arrivà a la conclu
siun ch’il sistem electoral dal «Pukelsheim dubel» che vegn ap
plitgà gia en set auters chantuns, tegnia quint il meglier da las 
relaziuns spezialas en il chantun Grischun.   
Il sistem electoral è confurm al dretg federal. Cun mantegnair 
ils 39 circuls electorals vertents resguarda el la gronda diversi
tad dal chantun Grischun en reguard geografic (valladas), cultu
ral, economic, linguistic, social e confessiunal, ed en il Cussegl 
grond è quella represchentada. Pervia da la repartiziun dals sezs 
sin las partidas en l’entir chantun pussibilitescha quest sistem 
plinavant da reproducir pli exactamain las relaziuns da las for
zas politicas en il Cussegl grond. A lunga vista è il sistem er sta
bil envers midadas demograficas. Il quorum previs garantescha 
l’abilitad d’agir e l’effizienza dal Cussegl grond. E cun la cundi
ziun da maiorz vegni tegnì quint da la circumstanza ch’il Gri
schun ha blers circuls electorals cun mo in sez. La substituziun 
en cas da vacanzas temporaras e duraivlas en il Cussegl grond 
durant la legislatura è garantida vinavant. Sco dischavantatgs 
èn vegnidas menziunadas la cumplexitad relativa dal sistem 
electoral e la circumstanza ch’i vegnan messas en il center par
tidas empè da persunas. Sco «model da cumpromiss» porscha 
il «Pukelsheim dubel» dentant la gronda schanza da terminar la 
lunga discussiun politica davart il dretg sistem electoral per il 
Cussegl grond e da stgaffir relaziuns instituziunalas stabilas per 
l’autoritad politica suprema dal chantun. 
Cun la revisiun parziala proponida da la Constituziun chantu
nala vegn stgaffida la basa constituziunala per introducir il si  
s tem electoral dal «Pukelsheim dubel» en la nova Lescha davart 
 l’elecziun dal Cussegl grond. 

Gea

Detagls

Finamiras da  
l’iniziativa

Dumondas da  
l’iniziativa gia  
realisadas

Iniziativa chantunala dal pievel  
«Per ina chatscha etica che sa cumporta 
cun la natira»

L’iniziativa vul proteger en general vatgastschierv purtantas che 
mainan in triep e lur vadels sco er chauraschavriel e lur ansiels. 
Ultra da quai duain tut las chatschas avair lieu mo pli durant ils 
mais avust fin october. Uschia vul l’iniziativa tranter auter abo
lir senza cumpensaziun la chatscha speziala. En general duain 
 vegnir scumandadas la chatscha da guetta actuala, la chatscha 
cun traplas sco er la chatscha d’utschels. Cun ir a chatscha duain 
plinavant valair – tenor l’iniziativa – las limitas da l’alcohol en il 
sang tenor la legislaziun federala davart il traffic sin via. Ultra da 
quai duain la qualificaziun per la chatscha e la segirezza da culp 
vegnir controlladas periodicamain. A partir da l’onn 2016 duai – 
tenor l’iniziativa – vegnir duvrada mo pli muniziun senza plum. 
La finala na duain uffants fin 12 onns betg pli dastgar accumpa
gnar ils chatschaders a chatscha ed er betg das tgar vegnir moti
vads per la chatscha tras la scola. Areguard la prevenziun cunter 
donns da selvaschina duai la surveglianza da chatscha – tenor 
l’iniziativa – mo dastgar far regulaziuns tar tut ils donns extra
ordinaris, sche tut las mesiras da protecziun imaginablas n’èn 
betg cunvegnentas. En l’Uffizi da chatscha e pestga sco er en 
la Cumissiun da chatscha pretenda l’iniziativa ch’ils protecturs 
dals animals/chatschaders d’ina vart ed ils nunchatschaders da 
l’autra vart sajan represchentads pariteticamain.

Cun la revisiun parziala da la Lescha chantunala da chatscha 
(LCC; DG 740.000) l’onn 2016 (en vigur dapi il 1. da matg 2017) e 
cun las ordinaziuns che sa basan sin questa lescha èn vegnidas 
realisadas las suandantas dumondas da l’iniziativa (DI) en ina 
furma adattada:

DI 2 Scumond da la chatscha da guetta cun excepziun dal 
diever da traplas tras la surveglianza da chatscha e 
tras las chatschadras ed ils chatschaders autorisads 
da  l’Uffizi da chatscha e pestga en l’areal d’abitadi, tar 
manaschis agriculs, en vischinanza da vitgs sco er tar 
singuls edifizis (art. 4 ed art. 4a LCC).

DI 7 Francaziun da l’obligaziun da tir per la chatscha en la 
lescha e relasch da normas da prestaziun liantas sin il 
 stgalim da l’ordinaziun (art. 13b LCC ed Ordinaziun davart 
l’obligaziun da tir per la chatscha [OOTCh; DG 740.110]).

DI 7 Introducziun da ballas e da ballins senza plum, usche
s  pert che quai po vegnir responsà per motivs da segi
rezza e sin fundament da ponderaziuns da la protec
ziun d’animals (art. 13d LCC). Cun las Prescripziuns da 
cha tscha 2020 ha la Regenza fixà in scumond da duvrar 
ballas cun plum cun in temp transitoric fin las chatschas 
2021 (art. 5 OECh).

Sche l’iniziativa vegn acceptada, vegn la chatscha en general re
strenschida fermamain en il Grischun, e per part vegn la furma 
actuala da la chatscha da patenta cun chatschadras e chatscha
ders privats abolida respectivamain remplazzada tras in mana
gement dals animals selvadis organisà dal stadi (tranter auter 
cun chatscha da reschia), sco che iniziativas dal pievel en auters 
chantuns han prendì en mira (Turitg) u han prendì en mira ed er 
cuntanschì (Genevra). Detagls:

DI 1
DI 4

Grazia ad ina protecziun pli intensiva dals animalsmam
ma e dals animals giuvens e grazia ad in paus d’enviern 
general per tut ils animals selvadis a partir dal 1. da no
vember vegn la chatscha dals animals feminins diffi
cultada tendenzialmain, e la chatscha sto vegnir antici
pada sin ils mais avust fin mez settember, perquai che 
las vatgastschierv pon esser purtantas a partir da mez 
settember. Ina chatscha durant l’avust croda però en il 
temp da chalur fitg impurtant per la selvaschina e di  
sturba la fasa decisiva, en la quala ils tschiervs, ils cha
vriels ed ils chamutschs tiran si lur pitschens. Las prele
vaziuns ch’èn necessarias per ademplir las prescrip
ziuns dal dretg federal ston pia vegnir fatgas – sco oz 
tras la chatscha speziala – posteriuramain tras ina cha
tscha da reschia sistematica che dura fin maximalmain 
il schaner. Cun abolir la chatscha da guetta vegnan la 
vulp, la fiergna ed il tais medemamain regulads tras ina 
chatscha da reschia. Cun reducir il squitsch da chatscha 
na pon las spezias da selvaschina d’ungla las pli repro
ductivas, numnadamain il chavriel, il tschierv ed il portg

Restricziuns 
 rigurusas da la 
chatscha  
grischuna da  
patenta

selvadi, betg pli vegnir reguladas. Quai indeblescha il 
guaud e la biodiversitad e periclitescha uschia la protec
ziun dals umans (guauds da protecziun) e dals animals.

DI 3 La chatscha restrenschida da las spezias d’utschels 
ch’existan en il chantun, la quala vegn pratitgada oz en 
moda persistenta, vegn abolida. In’utilisaziun ecologica 
persistenta e plain resguard d’ina resursa natirala da
venta nunpussaivla.

DI 5 La recrutaziun da collavuraturas e collavuraturs en l’ad
ministraziun centrala da l’Uffizi da chatscha e pestga 
vegn restrenschida respectivamain difficultada. Ins na 
po betg pli sa basar exclusivamain sin la cumpetenza 
professiunala specifica per l’uffizi da las singulas candi
datas e dals singuls candidats, mabain sto er resguar
dar criteris sco «nunchatschader» u «mentalitad per la 
protecziun dals animals». Il medem vala per nominar 
las commembras ed ils commembers da la Cumissiun 
da chatscha.

DI 6 Per ir a chatscha duain valair las limitas da l’alcohol en 
il sang tenor la legislaziun federala davart il traffic sin 
via. Mo il consum smesirà d’alcohol po vegnir scuman
dà. Narcotics restan exclus.

DI 8 Uffants sut 12 onns na dastgan betg pli accumpagnar 
ils chatschaders a chatscha e na dastgan betg vegnir 
 motivads per la chatscha tras la scola. Ultra da l’adatta
ziun necessaria da la Lescha chantunala da chatscha sto 
vegnir cumplettada la Lescha davart las scolas popula
ras dal chantun Grischun (Lescha da scola; DG 421.000).

DI 9 Mesiras singulas per prevegnir a donns da selvaschina 
tenor l’art. 12 LChP dastgan vegnir ordinadas mo, sche 
naginas mesiras pli miaivlas n’èn pussaivlas. Plinavant 
dastga – differentamain dad oz – vegnir incumbensada  
mo pli la surveglianza da chatscha da sajettar singuls 
animals.

Cun introducir in paus d’enviern general a partir dal 1. da novem
ber e cun abolir respectivamain restrenscher divers geners da 
chatscha fissan – sco tar l’iniziativa cunter la chatscha speziala 
– necessarias vastas chatschas da reschia tranter il 1.  da novem

ber ed ils 31 da schaner per garantir la regulaziun necessaria 
da la populaziun (regulaziun regiunala dal tschierv, dal chavriel, 
dal portg selvadi, da la vulp, da la fiergna e dal tais). Perquai che 
las expensas dals fatgs da chatscha ston  vegnir  cuvridas – tenor 
la legislaziun actuala (art. 21 LCC) – cun las taxas da patenta e 
da prelevaziun e perquai che la regulaziun da las populaziuns 
 d’animals selvadis è l’incumbensa principala da la chatscha, 
pari d’esser evident che las expensas da la chatscha da reschia 
che resultan eventualmain, stuessan vegnir cuvridas tras ils 
retg avs da las ulteriuras chatschas. Perquai che la chatscha da 
reschia po er vegnir qualifitgada sco incumbensa en l’interess 
da la generalitad, stuess la disposiziun actuala però eventual
main vegnir reponderada cun introducir la cha tscha da reschia 
per garantir che questa incumbensa  vegnia indemnisada cun 
meds finanzials publics generals. Cun abolir respectivamain 
restrenscher divers geners da chatscha vegnan ins supplemen
tarmain a stuair far quint cun entradas pli pitschnas or da la 
taxa per las patentas correspundentas. La cumpra da 60 appa
rats per controllar l’alcohol chaschunass in’expensa unica da 
90 000 francs.

Ils 16 da favrer 2021 ha il Cussegl grond concludì cun 103 cun
ter 0 vuschs e 0 abstenziuns da recumandar al pievel da refusar 
l’iniziativa chantunala dal pievel «Per ina chatscha etica che sa 
cumporta cun la natira».

Conclus dal  
Cussegl grond

Ils arguments dal comité d’iniziativa

Sco chantun turistic essan nus dependents d’ina chatscha pre
murusa. Actualmain n’è quai betg il cas. Nus sco iniziants ans 
engaschain per il bain, per il spazi da viver e per la protecziun da 
la selvaschina, dal guaud, dals chatschaders e da la populaziun. 
La chatscha regulara na vegn betg tangada.

Punct 1: La chatscha speziala malgartegiada è in fraud envers 
la natira sco er envers ils animals selvadis. Obligatoricamain 
sto capitar ina midada da paradigmas. Tenor la Lescha fede
rala èn ils animals giuvens e lur mammas protegids. Ma la Re
genza ignorescha quai. L’associaziun «Wildtierschutz Schweiz» 
mussa duas pussaivladads: ina regulaziun sistematica da las 
naschientschas – vaccinar empè da mazzar – e / u ina interrup
ziun da la chatscha da la selvaschina d’ungla. Il prof. Reichholf 
recumonda d’interrumper la chatscha da tschiervs per 15 onns, 
quai per cuntanscher ina regulaziun natirala.

Punct 2: Carmalar ils animals cun metter estga e metter traplas 
per mazzar ils animals è ina metoda da chatscha antiquada e 
nunnecessaria e cuntradi a tut las novas enconuschientschas, 
tenor las qualas animals da rapina pitschens sco la vulp, la 
fiergna e.u.v. han ina funcziun impurtanta per cuntanscher in 
equiliber saun en la natira. Tschiffà, mazzà e dismess – ina nar
radad ecologica.

Punct 3: La populaziun grischuna sa memia pauc ch’i dat er ina 
chatscha d’utschels. La chatscha d’utschels serva sco exercizi da 
tir, sco supplement interessant a la patenta da chatscha, e per
tutga spezias d’utschels periclitadas sco tranter auter l’urblauna 
ed il cot da draussa. Quai na correspunda betg a las valurs eti
cas actualas da la chatscha grischuna e na po er betg pli vegnir 
responsà en il rom da la midada dal clima.

Punct 4: Ir a chatscha durant il profund enviern, cura ch’ils ani
mals selvadis cumbattan per surviver, n’è betg acceptabel ed 
è cuntrari a las prescripziuns da chatscha.

Punct 5: Las cumissiuns ed il UCP na dastgan betg esser occu
pads exclusivamain cun chatschaders e cun lur aderents. Ils 

Arguments

Proteger ils 
 animals sto esser 
in duair civic en il 
Grischun

 Recumandaziun 
dal comité 
 d’iniziativa

animals selvadis dovran ina vusch dals aderents dals animals 
sco vusch democratica d’in advocat da la protecziun dals ani
mals.

Puncts 6 e 7: Nagin alcohol a chatscha. Animals blessads d’in 
sajet che crappan alura miserablamain n’èn betg pli giustifi
tgabels. Ina limita da l’alcohol en il sang sco en il traffic sin via 
sto er valair cun ir a chatscha e sto er pudair vegnir chastiada.
La segirezza da culp sto vegnir exercitada cun quella muniziun 
che vegn duvrada a chatscha e sto vegnir cumprovada mintga 
onn. Senza exercizis da tir regulars n’è la segirezza da culp en 
la cuntrada betg avant maun. Da quai pateschan excessiva
main ils animals che vegnan blessads d’in sajet. La muniziun 
sto esser senza plum.

Punct 8: Sche uffants pitschens vegnan intimads da mazzar, 
vegn violà il dretg da tgira e pia il dretg d’integritad da l’uffant. 
Ils uffants sur 12 onns duain pudair decider sezs libramain, 
sch’els vulan sa participar a la chatscha.

Punct 9: En cas da donns extraordinaris tras animals selvadis 
pon ils organs da surveglianza da chatscha adina far regula
ziuns, sche tut las autras mesiras da protecziun n’èn betg cun
vegnentas.

Ils animals selvadis appartegnan a las burgaisas ed als burgais 
dal Grischun e ston pia er vegnir protegids adequatamain dal 
pievel.
GEA ad ina chatscha etica che sa cumporta cun la natira! 
La chatscha tradiziunala n’è betg pertutgada da l’iniziativa.

Gea

Ils arguments dal Cussegl grond

La chatscha grischuna actuala è il resultat d’ina optimaziun da 
blers onns e correspunda ad autas pretensiuns envers l’ecolo
gia, envers la biologia da selvaschina, envers la protecziun dals 
animals ed envers l’economia sociala. La chatscha promova 
 populaziuns da selvaschina saunas, stgaffescha structuras da 
la populaziun natiralas e promova la diversitad da las spezias. 
La chatscha è protecziun da la natira e dals animals applitgada.

Cun introducir ina protecziun dals animalsmamma e dals ani
mals giuvens ed in paus d’enviern en il senn da l’iniziativa n’èsi 
betg pli pussaivel da regular las spezias da selvaschina d’ungla 
chavriel, tschierv e portg selvadi per il spazi da viver d’enviern. 
Bler dapli animals murissan da la fom, da stress, da malsognas 
e d’accidents.

Il guaud da protecziun na dastga betg vegnir periclità. Il guaud 
protegia la populaziun grischuna cunter lavinas, cunter crudada 
da crappa, cunter aua gronda e cunter bovas. Senza ina regula
ziun suffizienta da la populaziun da selvaschina è er periclitada 
la regiuvinaziun natirala dal guaud da protecziun pervia da las 
ruissas da la selvaschina. Experiments en il management dals 
donns da selvaschina n’ans pudain nus perquai prestar nagins.

La chatscha è ina part da la cultura e da la tradiziun grischuna 
e permetta a las burgaisas ed als burgais d’utilisar persistenta
main la selvaschina. L’iniziativa ha in fundament critic envers la 
chatscha. Ella sa drizza da princip cunter la chatscha sco institu
ziun. Purtada vegn l’iniziativa da la persvasiun preschentada da 
las iniziantas e dals iniziants en moda transparenta, ch’els con
sidereschian la chatscha sco fallada e ch’els refusian da prin
cip la chatscha privata. Effectivamain sutminescha l’iniziativa 
il sistem da chatscha odiern ed impedescha che la chatscha 
grischuna da patenta possia ademplir sia incumbensa en il ser
vetsch da la generalitad. 

Na

Text da votaziun – project 2

Detagls

Basegn d’agir

Rinforz da la tgira d’uffants cumplemen-
tara a la famiglia – aboliziun da la Lescha 
davart contribuziuns da maternitad

En la furma preschenta è la Lescha chantunala davart contribu
ziuns da maternitad cuntradictorica ed antiquada. Las contribu
ziuns da maternitad dattan impuls da gudogn negativs. I vegn 
signalisà che l’activitad professiunala dal genitur che tgira na 
saja da princip betg giavischada. La politica actuala sin plaun fe
deral e chantunal pussibilitescha percunter da cumbinar la fami
glia e la professiun ina cun l’autra. Ozendi datti purschidas per 
accordar ina vita da famiglia intacta cun ina activitad da gudogn 
reglada. Ultra da quai ha la Svizra in bun sistem da la segirezza 
sociala. Uschia datti per exempel la regulaziun da l’indemnisa
ziun da maternitad (IM) sin plaun federal u la promoziun da la tgi
ra d’uffants cumplementara a la famiglia e cumplementara a la 
scola sin plaun federal e sin plaun chantunal. Cun quai vegni er 
fatg frunt a la mancanza creschenta da persunas spezialisadas.

La Lescha chantunala davart contribuziuns da maternitad è ve  
g nida iniziada avant passa 30 onns perquai ch’i mancava ina legis
laziun naziunala en il sectur da la maternitad. Il mument ch’ella è 
vegnida introducida n’eri – politicamain e socialmain – betg giavi
schà ch’il genitur che tgira pratitgeschia in’activitad professiuna
la. L’aboliziun da la legislaziun davart contribuziuns da maternitad 
eliminescha impuls da gudogn negativs. Ils impuls da gudogn 
positivs da la IM federala, da la tgira d’uffants cumplementara a 
la famiglia e da l’agid social promovan l’activitad da gudogn. Tuts 
dus geniturs duain pudair avair in’activitad professiunala, entant 
che lur uffants vegnan tgirads bain. Cun il project qua avant maun 
vegn quai sustegnì.

Per onn vegnan pajadas contribuziuns da maternitad a mo var 
80 cas en il chantun. Da quels avessan 80 fin 90 pertschient il 
dretg da survegnir agid social. Ils ultims onns han adina dapli 
famiglias retratg agid social, suenter ch’ellas han survegnì con
tribuziuns da maternitad. 

Project 3: Rinforz da la tgira d’uffants cumplementara a la famiglia – 

La Lescha davart contribuziuns da maternitad duai pervia da 
quai vegnir abolida, ensemen cun las mesiras da sustegn en 
il sectur da l’agid social e da la tgira d’uffants cumplementara 
a la famiglia. L’aboliziun da las contribuziuns da maternitad ha 
bain dischavantatgs finanzials per las dunnas che han il dretg 
da survegnir questas contribuziuns. Da nov stuess l’agid so
cial, sche necessari, cuvrir lur bains necessaris per viver; per
via da quai prevesa il project meglieraziuns tar l’agid social. Ils 
dischavantatgs per las persunas che han actualmain il dretg da 
survegnir contribuziuns da maternitad vegnan mitigiads uschia 
e famiglias che vivan al minimum d’existenza vegnan sustegni
das sistematicamain. Ultra da quai vegn rinforzada la tgira d’uf
fants cumplementara a la famiglia. Per evitar ch’i dettia in spu
stament da grevezzas finanzialas vers las vischnancas vegnan 
prendidas cleras mesiras.

• Cun il nov project croda davent en l’agid social l’obligaziun da 
restituziun per famiglias durant 12 mais suenter la naschien
tscha d’in uffant. A famiglias che vivan a l’ur dal minimum 
d’existenza pussibilitescha quai da retrair agid social durant 
1  onn suenter la naschientscha da lur uffant, senza ch’i resul
tia in indebitament finanzial. Fin ussa ston prestaziuns d’agid 
social vegnir restituidas. Quai è in dischavantatg considera
bel envers las contribuziuns da maternitad. Quest dischavan
tatg vegn eliminà ussa.

• Ils custs da viver creschan, sche la famiglia vegn pli gronda. 
Perquai che las tariffas da l’agid social èn pli bassas che las 
contribuziuns da maternitad, vegn da nov pajada en l’agid so
cial ina prestaziun unica da 500 francs per la naschientscha 
da l’emprim uffant. Uschia vegnan finanziads ils custs supple
mentars che resultan (p.ex. per l’equipament). En l’agid social 
èn ils ulteriurs custs supplementars cuvrids tras l’augment 
dals custs da viver. Sch’il project vegn acceptà, introduce
scha la Regenza la prestaziun unica, adattond las Disposiziuns 
executivas tar la Lescha chantunala da sustegn (DEtLS; DG 
546.270). 

• Da nov vegnan persunas giuvnas creschidas deliberadas da 
l’obligaziun da restituir prestaziuns d’agid social ch’ellas reti
ran durant lur emprima scolaziun. Uschia vegni garantì ch’el

las pon cumenzar e terminar ina scolaziun e ch’ellas pon far il 
pass en l’independenza economica senza avair debits ch’ellas 
ston pajar giu. Actualmain èn las persunas giuvnas creschi
das obligadas a partir da 18 onns da restituir las prestaziuns 
d’agid social ch’ellas retiran sezzas.

• La tgira d’uffants cumplementara a la famiglia vegn sustegni
da pli fitg en las regiuns ch’èn pli deblas ord vista da l’econo
mia da finanzas. Il chantun conceda supplementarmain con
tribuziuns a la tgira d’uffants da persunas responsablas per 
l’educaziun che vivan en vischnancas fiscalmain main fermas.

• Da nov sa participescha il chantun cun contribuziuns pli autas 
als custs per la tgira d’uffants cumplementara a la famiglia per 
uffants da 4 onns durant l’onn avant ch’els entran en scolina.

• Fin ussa ha il chantun finanzià las contribuziuns da materni
tad. Per las vischnancas poi esser ch’ils custs da l’agid so
cial s’augmentan, perquai che la cumpetenza da finanziaziun 
mida a las vischnancas, cur che las contribuziuns da materni
tad vegnan abolidas. Ma cun il nov project vegni evità che gre
vezzas finanzialas vegnian spustadas dal chantun a las visch
nancas. Ina part dals custs da l’agid social da las vischnancas 
surpiglia il chantun sur la gulivaziun da las grevezzas socialas 
(GGS). Grazia a la participaziun pli gronda dal chantun vi dals 
custs da la tgira d’uffants cumplementara a la famiglia per uf
fants da 4 onns durant l’onn avant ch’els entran en scolina, sa 
reducescha correspundentamain la contribuziun da las visch
nancas. Ils custs da las vischnancas sa reduceschan, quai che 
cumpensescha ils custs supplementars en il sectur da l’agid 
social.

Tut en tut na duai la realisaziun betg chaschunar custs supple
mentars per las vischnancas e per il chantun.

• Tar il chantun crodan davent las expensas per las contribu
ziuns da maternitad (annualmain 766 000 francs en media 
dals onns 2014 – 2018). Ils meds che vegnan libers èn desti
nads per las duas mesiras en la tgira d’uffants cumplemen

Mesira per rin
forzar la tgira 
d’uffants cum
plementara a la 
 famiglia

Mesira per evitar 
in spustament da 
grevezzas vers las 
vischnancas

Consequenzas  
 finanzialas

tara a la famiglia sco er per mitigiar tar las vischnancas ils 
custs pli auts da l’agid social. Ultra da quai profiteschan var 
80 pertschient dals purtaders da canortas d’uffants da las 
mesiras dal chantun per sustegnair pli fitg la tgira d’uffants 
cumplementara a la famiglia en territoris economicamain pli 
flaivels. Els survegnan contribuziuns supplementaras da fin 
26 000 francs per purtader ed onn.

• L’aboliziun da las contribuziuns da maternitad po chaschu
nar ch’ils custs da l’agid social s’augmentan tar las vischnan
cas. Il chantun cumpensescha ils custs supplementars da las 
visch nancas en il sectur da la tgira d’uffants cumplementara 
a la famiglia e sur la GGS.

Ils arguments dal comité da referendum

Las contribuziuns da maternitad èn in sustegn nuncumplitgà ed 
efficazi per famiglias en difficultads finanzialas. Il chantun paja 
las contribuziuns da maternitad fin 10 mais suenter la naschien
tscha d’in uffant. L’aboliziun da la Lescha davart contribuziuns 
da maternitad tutga fermamain en spezial mammas ch’eduche
schan sulettas, persunas pertutgadas da povradad e persunas 
cun activitad da gudogn independenta.

La maioritad dal Cussegl grond pretenda ch’il sustegn pragma
tic sur las contribuziuns da maternitad na saja betg necessari. 
Famig lias cun difficultads finanzialas possian retrair agid social 
empè da contribuziuns da maternitad. 

L’agid social na remplazza dentant betg las contribuziuns da ma
ternitad. Per blers umans ha ella displaschaivlamain anc adina 
in nausch num. Sch’ins è ina giada en l’agid social, èsi difficil 
da veg nir ora. Pervia da quai na gughegia blera glieud betg da 
retrair agid social. Ultra da quai èn ils obstachels per survegnir 
agid social fitg auts. Uschia chaschuna l’aboliziun da las contri
buziuns da maternitad er ina reducziun da las prestaziuns socia
las sin donn e cust da las persunas las pli povras. 

Plinavant sa spostan las expensas dal chantun a las vischnancas. 
Las contribuziuns da maternitad vegnan pajadas dal chantun – 
l’agid social da las vischnancas. 

Schai NA: 
• ad ina reducziun da las prestaziuns socialas sin donn e cust da 

mammas pertutgadas da povradad,
• a dapli persunas che retiran agid social,
• a dapli expensas per las vischnancas.
 

Na

Ils arguments dal Cussegl grond

La situaziun sociala da la famiglia è sa midada fermamain dapi 
l’introducziun da las contribuziuns da maternitad avant var 
30  onns. Oz giavischan e pretendan famiglias ina meglra cum
patibilitad da la professiun cun la famiglia. Er la politica sociala e 
la politica economica èn sa sviluppadas. La Confederaziun ed ils 
chantuns fan bler per meglierar la cumpatibilitad da la famiglia 
cun la professiun e per cumbatter la mancanza da persunas spe
zialisadas. Contribuziuns da maternitad dattan però fauss im
puls areguard in return en la professiun. Cun l’introducziun da 
l’indemnisaziun da maternitad (IM) tras la Confederaziun l’onn 
2005 è crudà davent in dals motivs per l’introducziun da las con
tribuziuns da maternitad.

La maioritad dal Cussegl grond è da l’avis che las contribuziuns 
da maternitad possian vegnir abolidas a favur d’in rinforzament 
da la tgira d’uffants cumplementara a la famiglia. Las mesiras 
meglieradas en l’agid social porschan vinavant ina buna solu
ziun per persunas che han il dretg da survegnir contribuziuns 
da maternitad. Il sistem social tschiffa si questas persunas e 
segirescha lur existenza. Cun l’aboliziun da las contribuziuns 
da maternitad sa laschan eliminar fauss impuls ed ils sistems 
da contribuziun pon vegnir accordads meglier in cun l’auter. Tut 
las purschidas da cussegliaziun (servetschs socials e.u.v.) ve
gnan mantegnidas. Cun questa revisiun po vegnir introducida 
supplementarmain l’aboliziun da l’obligaziun da restituziun da 
persunas giuvnas creschidas che sa chattan en l’emprima sco
laziun. A giuvenils vegni pussibilità da cumenzar ina vita pro
fessiunala suenter la scolaziun senza avair in mantun da debits.

Las mesiras en la tgira d’uffants cumplementara a la famiglia 
èn – tenor l’avis da la maioritad del Cussegl grond – in pass en 
la dretga direcziun. La tgira d’uffants cumplementara a la fami
glia vegn rinforzada.

Ultra da quai vegni evità che grevezzas finanzialas vegnian spu
stadas dal chantun a las vischnancas. Per la realisaziun pon ins 
sa basar sin andaments cumprovads e sin datas existentas.

Arguments

Arguments da la 
maioritad

En il center dal project stattan las suandantas ponderaziuns 
 politicsocialas e politiceconomicas: 
• L’existenza da famiglias vegn segirada.
• La cumpatibilitad da la famiglia cun la professiun vegn meglie

rada.
• L’egualitad da las schanzas dals uffants vegn meglierada.
• Grazia a la meglra cumpatibilitad da la famiglia cun la profes

siun datti dapli forzas da lavur spezialisadas. Il Grischun sco 
lieu economic gudogna attractivitad.

Ina minoritad dal Cussegl grond ha pretendì durant la debatta 
ch’il project vegnia returnà a la Regenza. Las contribuziuns da 
maternitad e la tgira d’uffants cumplementara a la famiglia stop
pian vegnir examinadas, però independentamain ina da l’autra. 
Ultra da quai stoppia vegnir fatg dapli en la politica da famiglia.

En cas da las mesiras en la tgira d’uffants cumplementara a 
la famiglia ha la minoritad crititgà ch’il sustegn supplementar 
saja memia pitschen. Areguard las contribuziuns da materni
tad ha ella crititgà ch’i vegnian prendids davent daners da las 
famiglias las pli povras e ch’il project na porschia nagina solu
ziun cunter la povradad da famiglias. In ulteriur dischavantatg 
vesa la minoritad en il fatg che las contribuziuns da maternitad 
e la IM sajan memia differentas. Tgi che retiria contribuziuns da 
maternitad, na stoppia betg esser dependent da l’agid social. In 
ulteriur  punct da la critica è stà il fatg ch’il project chaschunia in 
spustament da las grevezzas finanzialas dal chantun a las visch
nancas, ch’el saja memia cumplitgà e ch’el chaschunia ultra da 
quai blera lavur administrativa.

La proposta da refusaziun è vegnida sbittada cun 78 cunter 30 
vuschs ed 1 abstenziun. En la votaziun finala ha il Cussegl grond 
approvà il project cun 69 cunter 26 vuschs ed 1 abstenziun.

Gea

Arguments da la 
minoritad

Text da votaziun ˗ project 3 

Lescha davart contribuziuns da maternitad 

Aboliziun dals 26 d'avust 2020 

Relaschs tangads da questa fatschenta (numers dal DG) 

Nov: – 

Midà: 542.100 | 546.250 | 548.300 

Abolì: 548.200 

Il Cussegl grond dal chantun Grischun, 

sa basond sin l'art. 31 al. 1 e l'art. 88 da la Constituziun chantunala, 

suenter avair gì invista da la missiva da la Regenza dals 7 da schaner 2020, 

concluda: 

I. 

Il relasch "Lescha davart contribuziuns da maternitad" DG 548.200 (versiun 

dal 1. d'avust 2009) vegn abolì. 

II. 

1. 

Il relasch "Lescha davart l'assicuranza da malsauns e la reducziun da las 

premias (LARP)" DG 542.100 (versiun dal 1. da schaner 2014) vegn midà 

sco suonda: 

Art.  9 al. 1 

1 Las premias decisivas vegnan reducidas cumplettamain per retschavidras 

e per retschaviders da: 

b) (midà) sustegn dal maun public. 

c) abolì 

Text da votaziun – project 3

2. 

Il relasch "Lescha davart il sustegn da persunas basegnusas (Lescha chan-

tunala da sustegn)" DG 546.250 (versiun dal 1. da schaner 2017) vegn midà 

sco suonda: 

Art.  11 al. 7 (midà) 

7 Betg a l'obligaziun da restituziun na suttastattan custs da sustegn: 

a) (nov) per la participaziun a programs d'occupaziun u a purschidas da 

lavur dal segund martgà da lavur; 

b) (nov) per l'unitad da sustegn durant 12 mais suenter la naschientscha 

d'in uffant; 

c) (nov) per ina persuna maiorenna durant sia emprima scolaziun sin il 

pli fin a la cumplenida da ses 25. onn da vegliadetgna. 

3. 

Il relasch "Lescha davart la promoziun da la tgira d'uffants cumplementara 

a la famiglia en il chantun Grischun" DG 548.300 (versiun dal 1. d'avust 

2013) vegn midà sco suonda: 

Art.  2a al. 1 (midà) 

1 Sche las instituziuns ch'èn responsablas per la scola mettan a disposiziun 

purschidas da pertgirar en il rom da la legislaziun da scola, vegnan appli-

tgadas confurm al senn las disposiziuns da questa lescha, cun excepziun da 

l'artitgel 6 alinea 2bis ed alinea 2ter sco er da l'artitgel 9 alinea 1 litera b, litera 

c, litera e e litera g. 

Art.  6 al. 2bis (nov), al. 2ter (nov), al. 3 (midà) 

2bis Il chantun sa participescha ad unitads da prestaziun d'uffants che han 

cumplenì il 4. onn da vegliadetgna fin ils 31 da december, e quai da l'avust 

dal medem onn fin il fanadur da l'onn suandant cun ina tariffa da contribu-

ziun pli auta. En la medema dimensiun vegn reducida la tariffa da contribu-

ziun da las vischnancas da domicil per questas unitads da prestaziun. 

2ter A las unitads da prestaziun da persunas responsablas per l'educaziun che 

derivan da vischnancas cun ina pitschna forza fiscala per persuna natirala 

conceda il chantun contribuziuns supplementaras fin 20 pertschient dals 

custs normads. La tariffa da contribuziun sto vegnir graduada tenor la forza 

fiscala da la vischnanca da domicil. 

3 La Regenza fixescha l'autezza dals custs normads e l'autezza da las tariffas 

da contribuziun. Tar purschidas che survegnan agid finanzial da la Confe-

deraziun po ella sutpassar la tariffa da participaziun minimala da 15 per-

tschient. 

III. 

Naginas aboliziuns d'auters relaschs. 

IV. 

Questa revisiun totala è suttamessa al referendum facultativ.  

La Regenza fixescha il termin da l'entrada en vigur. 

electoral per il Cussegl grond)

Il Cussegl grond recumonda da votar sco suonda 
ils 13 da zercladur 2021:

Iniziativa chantunala dal pievel  
«Per ina chatscha etica che sa cumporta 
cun la natira»

Rinforz da la tgira d‘uffants cumplemen-
tara a la famiglia – aboliziun da la Lescha 
davart contribuziuns da maternitad

En num dal Cussegl grond:

Il president:  Il chancelier: 
Martin Wieland Daniel Spadin

Votaziun chantunala  
dal pievel 13 da zercladur 2021


	Votaziun chantunala dal pievel / 13 da zercladur 2021
	Co poss jau votar?
	Cuntegn
	Project 1: Revisiun parziala da la Constituziun chantunala (art. 27 al. 2 CC; nov sistem electoral per il Cussegl grond)
	Project 1: Curtamain
	Project 1: Detagls
	Project 1: Arguments
	Text da votaziun – project 1
	Agiunta: Lescha davart l’elecziun dal Cussegl grond

	Project 2: Iniziativa chantunala dal pievel «Per ina chatscha etica che sa cumporta cun la natira»
	Project 2: Curtamain
	Project 2: Detagls
	Project 2: Arguments
	Text da votaziun – project 2

	Project 3: Rinforz da la tgira d’uffants cumplementara a la famiglia – aboliziun da la Lescha davart contribuziuns da maternitad
	Project 3: Curtamain
	Project 3: Detagls
	Project 3: Arguments
	Text da votaziun – project 3

	Il Cussegl grond recumonda da votar sco suonda ils 13 da zercladur 2021:



